
KORROZIYA JARAYONINING TEZLIGI VA XARAKTERINI BELGILOVCHI ASOSIY 

OMILLARNING TA'SIRINI O'RGANISH 
 

Qurbonov A.R., Yusupov F.M., Raximov Kh.Yu. 
 

O‘zbekiston respublikasi fanlar akademiyasi umumiy va noorganik kimyo instituti1;  

Islom Karimov nomidagi Toshkent davlat texnika universiteti qoshidagi  

“Fan va taraqqiyot” davlat muassasasi2 

 

Annotatsiya. Ushbu maqolada metall konstruksiyalarda yuzaga keladigan korroziya jarayonining tezligi 

va xarakterini shakllantiruvchi asosiy omillar – muhit tarkibi, harorat, bosim, namlik darajasi, elektrokimyoviy 

xususiyatlar va metallning kimyoviy tuzilishi – chuqur o‘rganildi. Korroziya jarayonining turli sharoitlarda 

qanday o‘zgarishi, uning jadallashishiga olib keluvchi omillar hamda oldini olish yo‘llari tajribaviy va nazariy 

asosda tahlil qilindi. Olingan natijalar korroziyani oldini olish, nazorat qilish va metall mahsulotlarning xizmat 

muddatini uzaytirishga yo‘naltirilgan texnologik yechimlarni ishlab chiqishda muhim ahamiyat kasb etadi. 

Kalit so‘zlar. korroziya, tezlik, muhit omillari, elektrokimyo, metall strukturasi, himoya usullari, 

oksidlanish, xizmat muddati 

 

Kirish. Ma’lumki, sanoat mashinalari va 

mexanizmlarining 75% gacha, shu jumladan 

respublikaning neft va gaz sanoati uskunalari, ish 

paytida tabiiy va texnogen agressiv muhitlarga har 

yili 10 dan 15% gacha yemiriladi. Shuning uchun, 

korroziya shikastlanishi tufayli ta'mirlash yoki 

mustahkamlashni talab qiladi [1]. Ayniqsa, neft va 

gaz va metallurgiya sanoati, metall korroziyasidan, 

ta'mirlashning etarli emasligi, bu ish muhitida 

korroziya eroziyasining kuchayishi va agressiv 

muhit ta’siri tufayli mashina va mexanizmlarning 

qismlari, neft va gaz quvurlari tizimlarining 

muddatidan oldin buzilishi bilan izohlanadi. 

Metall materiallar sanoatning deyarli barcha 

sohalarida keng qo‘llaniladi. Biroq ularning uzoq 

muddatli xizmat qilishiga ta’sir etuvchi eng muhim 

omillardan biri korroziya jarayonidir. Korroziya - 

bu metallning atrof-muhit bilan kimyoviy yoki 

elektrokimyoviy ta’sirlashuvi natijasida 

yemirilishidir. U nafaqat materialning fizik-

kimyoviy xususiyatlarini o‘zgartiradi, balki 

texnologik xavfsizlikka, iqtisodiy samaradorlikka 

ham salbiy ta’sir ko‘rsatadi [2]. 

Korroziya jarayonining kechish tezligi va 

xarakteri bir qator tashqi va ichki omillarga bog‘liq. 

Jumladan, atrof-muhitning kimyoviy tarkibi, 

harorat, bosim, nisbiy namlik, pH darajasi, kislorod 

miqdori, shuningdek, metallar va ularning 

qotishmalarining ichki struktura va 

komponentlariga. Respublikada uskunalarni ishlash 

organlarida, neftni qayta ishlash va metallurgiya 

sanoatlarida qo‘llaniladigan korroziyaga qarshi 

materiallari va ularning asosidagi himoya 

qoplamalarini ishlab chiqarishga qaratilgan maxsus 

ishlab chiqarishlar yetarli darajada deyarli mavjud 

emas [3]. 

Shu bois mahalliy xomashyo va sanoat 

chiqindilari asosida samarali korroziyaga qarshi 

materiallarini ishlab chiqish va ularni neft-gaz, 

metallurgiya va boshqa sanoat tarmoqlarida 

quvurlar, uskunalar va konstruksiyalarni 

korroziyadan himoya qilishda qo‘llash dolzarb 

masala hisoblanadi. 

Mazkur tadqiqot ushbu omillarning 

korroziyaga ta’sirini tizimli o‘rganish, ularning 

o‘zaro bog‘liqligini aniqlash va samarali himoya 

choralarini ishlab chiqishga qaratilgan. 

Tadqiqot obyekti sifatida tabiiy va sintetik 

plyonka hosil qiluvchi moddalardan bitumli, alkidli 

qatronlar, mineral to‘ldiruvchilardan kaolin, grafit, 

mikrokaltsit, “O‘zftortsvevetmet” AJ texnogen 

chiqindilari, erituvchilar, mineral qo‘shimchalar 

hamda boshqa ingredientlar tanlab olingan. 

Olingan natijalar va ularning tahlili. 

Korroziya jarayonining tezligi va xarakterini 

belgilovchi asosiy omillarning ta'sirini o'rganish 

himoya qoplamalarini, ayniqsa quvurlar uchun 

asosiy vazifadir. 

Korroziya jarayonining tezligi va xarakteri bir 

qancha asosiy omillarga bog‘liq. Quyida 

korroziyani aniqlashning tadqiqot usullari  

keltirilgan.

1-jadval 

Korroziyani aniqlashning tadqiqot usullari 
Usullari Tavsiflari 

Vizual (ko‘z bilan) tekshiruv Korroziyani dastlabki aniqlash uchun eng oddiy va tezkor usul. Sirt 

yemirilishi, rang o‘zgarishi, yoriqlar yoki zang ko‘rinadi. 

Gravimetrik usul (og‘irlik 

o‘zgarishini o‘lchash) 

Metal namunasi tajriba oldidan va keyin tortiladi. Korroziya natijasida 

namunaning massa yo'qotilishini o'lchanadi. Korroziya tezligini 

(mg/cm²·kun) hisoblash mumkin. 

Elektroximik usullar: 

a) Potensiodinamik usul 

 

b) Impedans spektroskopiyasi (EIS) 

Elektrodning potensiali o‘zgartirib, tok zichligi o‘lchanadi. Korroziya 

potensiali va tezligi aniqlанadi. 

Metal-elektrolit chegarasidagi qarshilik (impedans) o’lchanadi. 

Passiv qatlam holati, korroziya mexanizmi aniqlанadi. 

Мikroskopik tadqiqotlar Optik mikroskop: Sathdagi mexanik zararlar, mikroyoriqlar koʼriladi. 

Elektron mikroskop (SEM): Yuqori aniqlikda metal strukturasi, zararlanish 

darajasi tahlil qilinadi. 

Spektroskopiya usullari X-nur difraksiyasi (XRD): Korroziya natijasida hosil boʼlgan birikmalarni 

aniqlaydi. 

Tarmoqlangan yoriqlarni aniqlash 

(stress corrosion cracking) 

Ultratovushli tekshiruv- ichki yoriqlarni aniqlashda samarali. 

 

2-jadval 

Korroziyaga qarshi birikmalarni ishlab chiqish uchun tanlangan ingredientlar bilan 105 ° C da vazn yo'qotishi 

Asosiy tarkib Miqdori 105 °C da vazn 

yo'qotilishi, % 

Umumiy yo'qotilishi, % 

Bitum (BND 60/90) 30 1,5 % 0,45% 

Piroliz distilliyati 30 20% 6,0% 

Alkidli lak 30 10% 2,5% 

Mikrokalsit 5 0% 0% 

Rux  oksidi 5 0% 0% 

Jami      9,0-9,5% 

3-jadval 

Korroziyaga qarshi birikmalarni suvga chidamliligini aniqlash (24 soat davomida)  

Qoplama tarkibi Suvni yutish (24 soat davomida), % 

Modifikatorlarsiz bitum qoplamasi 0,5 

To'ldiruvchisiz bitum-alkid 1,5 

To'ldiruvchi moddalar bilan (mikrokalsit, kaolin, 

alyuminiy kukuni, rux oksidi ) 

0,8 

 

Bo'yoq va lak qoplamalarini saqlash, ularning 

xususiyatlarini saqlab qolish va xavfsizligini 

ta'minlash uchun muayyan shartlarga rioya qilishni 

talab qilinadi. 

Ideal harorat: +5 ° C dan + 25 ° C gacha. +30 ° 

C dan yuqori issiqlikka yo'l qo'yilmaydi, ayniqsa 

quyoshda. Nisbiy namligi 75% dan oshmaydigan 

quruq joyda saqlanadi. 

Konteynerlarga qo'yiladigan talablar: 

- Germetik muhrlangan zavod qadoqlari. 

- Idishning shikastlanishiga yo'l qo'yilmaydi 

(yoriqlar). 

- Ochgandan so'ng, bo'yoq mahkam yopilgan 

bo'lsa va sirtdan havo chiqarilsa (masalan, ozgina 

erituvchi qo'shib yoki plyonka yordamida) 

saqlanishi mumkin [4]. 

Korroziyaga qarshi bo‘yoq va lak 

materiallarini ishlab chiqarishda kimyoviy 

bog’lanishlar hosil bo‘lishini aniqlash uchun  

samarali tarkibning IQ spektri qayd etilgan, va 1-

rasmlarda ko‘rsatilgan. 

 
1-rasm. Ishlab chiqilgan 5- tarkibning IQ 

spektroskopik tahlili 
 

Ushbu 5-tarkibni (BND 60/90 bitum, alkid 

qatroni, piroliz distillati, mikrokalsit va rux oksidi) 

kimyoviy tarkibida mavjud funksional guruhlarni 

aniqlash maqsadida IQ spektroskopiyasi usuli 



Проблемные обзоры                                                                                                                                          Композиционные материалы №4, 2025 

 

186 

qo‘llanildi. Spektral tahlil 4000–400 sm⁻¹ diapazon 

oralig‘ida olib borildi [5]. 

Spektr tahlili natijalari: 3600-3200 sm⁻¹  –OH 

(gidroksil) guruhiga tegishli keng yutilish cho‘qqisi 

mavjud. Bu alkid qatroni va mikrokalsit tarkibidagi 

gidroksid guruhlarga, shuningdek, namlik izlariga 

bog‘liq bo‘lishi mumkin. 2950-2850 sm⁻¹ – C–H 

valent tebranishlariga mos keladi. bu signal bitum, 

piroliz distillati va alkid qatronidagi alifatik 

uglevodorodlar bilan bog‘liq. 2250-2100 sm⁻¹ – 

N=C=S (izotsiyanat) funksional guruhi 

mavjudligiga ishora qiladi. Bu piroliz distillatining 

yuqori haroratli parchalanish mahsulotlaridan biri 

bo‘lishi mumkin. 1600-1700 sm⁻¹ – C=O (karbonil) 

guruhining yutilish cho‘qqisi aniqlanmoqda. U 

alkid qatroni va oksidlangan bitum tarkibiga xosdir. 

1500-1300 sm⁻¹ – C–H deformatsion tebranishlari, 

alifatik zanjirli uglevodorodlarning mavjudligidan 

darak beradi. 

1250-1000 sm⁻¹ – bu diapazonda quyidagi 

guruhlar yutilishi kuzatiladi: C–O: alkid qatronidagi 

ester va efir bog‘lari; S=O: bitum yoki piroliz 

distillatidagi oltingugurtli birikmalar; CN: azotli 

uglevodorod komponentlari. 800-600 sm⁻¹ – C–Cl 

yutilish cho‘qqilari. Bu erituvchi yoki sanoat 

texnologik aralashmalarida mavjud bo‘lgan xlorli 

moddalar izlaridan kelib chiqadi. 600-500 sm⁻¹ – 

kuchli yutilish: metall-oksid (M–O) bog‘lariga xos. 

Bu ayniqsa rux oksidi (Zn–O) va mikrokalsit (Ca–

O) strukturalari bilan bog‘liq. 

Bu natijalar tahlil qilinganda aralashmaning 

organik (BND 60/90 bitumi, Alkid qatroni, piroliz 

distillati) va noorganik (mikrokalsit, rux oksidi) 

komponentlar asosida ishlab chiqilgan 

kompozitsion qoplama ekanligini tasdiqlaydi. 

Ushbu material yuqori darajadagi korroziyaga 

chidamlilik, kimyoviy inertlik va mexanik 

barqarorlik xususiyatlariga ega bo‘ladi. 

Ishlab chiqilgan tarkiblarning yopishishini 

(adgeziya) taqqoslash GOST 15140 bo'yicha 

amalga oshirildi.

4-jadval 

Ishlab chiqilgan tarkiblarning yopishqoqligini (adgeziya) taqqoslash (GOST 15140 bo'yicha) 
№ Tarkiblar Adgeziya (GOST 15140, %) 

1 BND 60/90 +Alkid qatroni +Uayt spirt + Alyuminiy kukuni 75-80 

2 BND 60/90 +Alkid qatroni +Piroliz distillati +Mikrokalsit 90-92 

3 BND 60/90 +Alkid qatroni +Uayt spirt + Kaolin 85-90 

4 BND 60/90 +Alkid qatroni +Kerosin + Rux oksidi 85-90 

5 BND 60/90 +Alkid qatroni + Piroliz distillati + Mikrokalsit +Rux oksidi 95-98 
 

Ball qanchalik past bo'lsa, adgeziya shunchalik 

yaxshi bo'ladi (GOST 15140 usuli bo'yicha: 1 dan 5 

gacha bo'lgan o'lchov). 5-tarkib (ZnO bilan) eng 

yaxshi adgeziyani ko'rsatdi, ruhning reaktivligi va 

metall bilan kimyoviy bog'lanish qobiliyati tufayli 

adgeziya yaxshi baholandi. 1-tarkib alyuminiy 

kukunining gidrofobik xususiyatlari tufayli eng 

yomon natijani ko'rsatdi, bu plyonkaning 

metallning mikro-g’ovaklariga kirishiga to'sqinlik 

qilishi kuzatildi. 

Bitum plyonka hosil qiluvchi asosiy 

komponent bo‘lib, yopishqoqlik va 

choʼziluvchanlik beradi, tashqi muhit (namlik, 

kislorod, tuz) taʼsiriga qarshilik koʼrsatadi, sirtdagi 

materiallarni mustahkam biriktiradi. O‘zbekistonda 

neftni qayta ishlash zavodlaridan olinadi.  

Alkidli lak qoplamaning metallga yopishishini 

yaxshilaydi. Mexanik kuch va ob-havoga 

chidamliligini oshiradi. Qoplamaga porlashni 

beradi va tashqi ko'rinishini yaxshilaydi. Quritish 

jarayonini tezlashtiradi. Alkidli lak O‘zbekistonda 

“HAYOT” MCHJ lak-bo‘yoq zavodida ishlab 

chiqariladi va uni arzon narxda ommaviy xarid 

qilish mumkin.  

Piroliz distillati - Erituvchi – bitum va lakni 

suyultiradi, barcha komponentlarni bir xil gomogen 

massasiga aylantiradi, qoplama surtilganda oson 

tarqalishi va yupqalikni taʼminlaydi, qoplamadan 

keyin oʼzi bugʼlanib ketadi, yaʼni qoliq 

qoldirmaydi. Piroliz distillati kerosinga qaraganda 

arzonroq. Piroliz distillati neftni qayta ishlash 

zavodlarining chiqindi mahsuloti bo‘lib, uni 

O‘zbekistonda sotib olish mumkin.  

Mikrokalsit (maydalangan kalsit, CaCO₃) – 

to’ldiruvchi moddasi – Аralashmaning hajmini 

toʼldiradi, mexanik mustahkamlikni oshiradi. 

Qoplamani chidamliroq va mexanik taʼsirlarga 

bardoshli qiladi. Sirtdagi yopishishni yaxshilaydi. 

Suyultirilgan aralashmada moddalarning birxil 

tarqalishini taʼminlaydi. Qoplamani oʼtga va issiqqa 

chidamliroq qiladi. Mikrokalsit Qashqadaryo 

viloyati Kitob shahrida ishlab chiqariladi.  

Ruh oksidi (ZnO) korroziyaga qarshi 

qo’shimcha bo’lib, metall oksidlanishini oldini 

oladi. Fungitsid va bakteritsid xususiyatlariga ega 

(mog’or va chiriyotgan o’sishini oldini oladi). 

Kuchli va bardoshli plyonka hosil bo’lishida 

ishtirok etadi. Boʼyoqlarda yorugʼlik va 

ulьtrabinafsha nurlarini qaytarish qobiliyati yuqori. 

ZnO ultrabinafsha nurini soʼrib oladi, shu bilan 

birga infratoʼlqin nurlarni qaytarish xususiyatiga 

ega. Metall yuzalardagi qoplamalarda zangga qarshi 

himoyachi vazifasini bajaradi. Rux oksidi 

elektroximik himoya qiladi: u halqa zangni 

toʼxtatadi va metallni passiv holatga oʼtkazadi. ZnO 

kislorodni yaxshi ushlab turadi, yoqilish jarayonini 

sekinlashtiradi, shu bois oʼtga chidamli materiallar 

